
Материјал за 145-та Седница на  
Надзорен одбор на НЛБ Банка АД Скопје   Точка на дневен ред: 2025 – 145ВС Т.7.2. 
 
Датум: 20.03.2025     Предлагач: Одбор за именување  
 
_______________________________________________________________________________ 
 

Информација кон Предлог - Одлука за позитивна годишна оцена на соодветноста 
на Членовите на Надзорниот одбор на НЛБ Банка АД Скопјe за 2024 година 
________________________________________________________________________________ 
 
 
Согласно Одлуката за правилата за добро корпоративно управување во банка од 06.02.2018 
година од Народна банка на Република Северна Македонија, Надзорниот одбор на годишно ниво 
спроведува оцена на соодветноста членовите на Надзорниот одбор за 2024 година, составена од: 
 

- Поединечна оценка на соодветност на секој член на Надзорниот одбор   
- Колективна оценка на соодветност на Надзорниот одбор  
- Оцена на сопствената работа за 2024 од членовите на Надзорниот одбор на НЛБ 

Банка АД Скопје    
- Оцена на големината и составот на Надзорниот одбор, како и на големината и 

составот на Законските пропишани одбори и нивната меѓусебна соработка 
- Оцена на ефикасноста на надзорот што го врши Надзорниот одбор како дел од 

корпоративното управување во банката и идентификување на активностите каде 
што е потребно унапредување или промени 

- Оцена на ефикасноста на Законските пропишани одбори. 
 
 
Според тоа, врз основа на спроведена годишна оцена на соодветноста на членовите на 
Надзорниот одбор на НЛБ Банка АД Скопје, Одборот за именување му предлага на Надзорниот 
одбор да ја потврди позитивната годишна оцена на соодветноста на Членовите на Надзорниот 
одбор на НЛБ Банка АД Скопјe за 2024 година. 
 
Наведените оцени кои се составен дел на Годишната оцена на адекватноста на Надзорниот 
одбор за 2024, се дадени како прилог на Одлуката. 
 
 
Скопје, 20.03.2025 година  

Прилог  1б 
 
Колективна годишна оцена на соодветноста на Надзорниот одбор на НЛБ Банка АД 
Скопје за 2024 година 
 

Се констатира дека Надзорниот одбор на НЛБ Банка АД Скопје во текот на 2024 година, во 
следниот состав: 

- Блаж Бродњак, Претседател на Надзорниот одбор  
- Боштјан Ковач, Заменик претседател на Надзорниот одбор   
- Зоран Јовановски, Втор заменик претседател на Надзорниот одбор и независен 

член на Надзорниот одбор 
- Кристина Ковачич Бјелајац, Член на Надзорниот одбор    
- Андреја Стражишар, Член на Надзорниот одбор  
- Матеја Тревен, Независен член на Надзорниот одбор до 28.05.2024 година    
- Наташа Пукл, Независен член на Надзорниот одбор од 29.05.2024 година, 

 
демонстрираше посветеност и ефикасно работење во остварување на надзорот над 
работењето на Управниот  одборот и законски пропишаните одбори  и потврди дека ги поседува 
знаењата, компетенциите и искуството потребно за независен надзор на работењето на НЛБ 
Банка АД Скопје, со особен акцент на сеопфатното познавање и разбирање на активностите 
што ги врши Банката и на материјалните ризици на кои е изложена. 
 
Надзорниот одбор во остварувањето на надзорот во 2024 година, продолжи доследно и 
ефикасно да ги извршува работите од својата надлежност, и обезбеди континуитет во 
остварување на својата надзорна функција во поглед на севкупното работење на банката и 
решавањето на значајни прашања за работењето на банката со стручен и професионален 
пристап на членовите на Надзорниот одбор, согласно законската регулатива и барања. 
 
Во текот на 2024 година се одржаа осумнаесет седници  на Надзорниот одбор со континуирано 
учество на членовите на Одборот, на коишто се донесоа значајни одлуки за решавање на 
прашања од неговатата надлежност, контрола и следење на работењето на банката. Активна 
вклученост на членовите на Одборот и нивното меѓусебно дополнување со искажани објективни 
независни ставови во одлучувањето и остварувањето на надзор на работењето, беа одлика на 
нивното работење и во 2024 година. 
 
Надзорниот одбор во 2024 година одговорно ги вршеше своите активности во насока на 
обезбедување на добро работење и управување и стабилност на Банката, како и навремено и 
точно финансиско известување на Народната банка на РСМ. Надзорниот одбор, особено, ги 
насочи своите активности и работење кон продолжување на профитабилното работење на 
Банката и задржување на водечката позиција на Банката во банкарскиот сектор во Република 
Северна Македонија. 
 
Врз основа на ова, се цени дека составот на Надзорниот одбор поседува способност за 

размена на искуства и знаења и меѓусебна соработка во вршење на надзор на Банката, како и 
носење на индивидуални објективни и непристрасни одлуки при надзорот. 

 
Тоа се потврдува и преку активното учество во работата на состаноците на Одборот на 
членовите на Надзорниот одбор во текот на 2024 година, во насока на спроведување на 
надзорот на работењето на Банката, обезбедување на добро работење, управување и 
стабилност на Банката.  
 
Се констатира дека членовите на Надзорниот одбор во ваков состав во 2024 година поседуваат 
соодветни компетенции и стручност во банкарското работење потребни за остварување на 
надзор на работењето, способност за меѓусебна соработка и размена на искуства и знаења со 
потребната објективност и конструктивност во излагањата, независност и самостојност во 
одлучувањето и извршувањето на надлежностите, како и посветување на соодветно време за 
извршување на обврските што произлегуваат од членството во  Надзорниот одбор и 

членството во другите одбори на банката во коишто се назначени, како и посветување на време 
за нивно континуирано стручно надоградување.  
 
Се потврдува дека членовите на Надзорниот одбор имаат стекнато долгогодишно 
професионално работно искуство од различни области на банкарскиот и финансискиот сектор 
како носители на раководни и надзорни функции, што овозможува Надзорниот одбор ефикасно 
и соодветно да врши надзор на работењето на Банката и Управниот одбор, да ги одобрува 
политиките за вршење на финансиски активности и останатите политики и да го следи нивното 
спроведување согласно Законот за банките и Статутот на НЛБ Банка АД Скопје, како и да 
обезбедува добро работење, управување и стабилност на Бaнката, и навремено и точно 
финансиско известување на НБРСМ. 
 

Разновиднoто професионално искуство и знаење се состоеше од познавање на процесите и 

искуството со кои располагаа членовите на Надзорниот одбор на НЛБ Банка АД Скопје, и се 

однесуваат на: управувањето со ризиците, вршењето финансиски анализи, финансиското 
известување и сметководство, информациската технологија, пазарите на капитал, 

стратегиското планирање, корпоративното управување, внатрешната ревизија, остварување 

на банкарска супервизија, усогласеноста со прописите, наградувањето на успешноста во 

работењето, спречување на перење пари и борба против тероризмот, ЕСГ стандардите, 

разбирањето на локалната, регионалната економија, како и глобната економија и финансии, 

како и познавањето на релевантната домашна регулатива и меѓународни стандарди од 
банкарското работење. 

 
Имено, се валидира дека членовите на Надзорниот одбор поседуваат докажани управувачки 

и надзорни вештини, стекнати продлабочени знаења и висока компететност од областа на 

финансиите, банкарското работење, супервизијата на банкарското работење и корпоративно 
управување, и истото гo искажаа и во 2024 година сo соодветен придонес кон ефикасно 

остварување на надзорот и работата на Одборот. 

 

Со колективната годишна позитивна оцена на Надзорниот одбор како колективен орган, се 

потврдува исполнувањето на предусловите за колективно донесување на стручни одлуки и 

поседувањето на соодветно знаење, компетенции и искуство за обезбедување на услови за 
добро и стабилно работење и управување со Банката во согласно законските барања и 

етичките професионални стандарди на банкарското работење, кое се потврди и докажа во 

2024 година.   

Прилог 1в 
   
 
Оцена на сопствената работа за 2024 од членовите на Надзорниот одбор на НЛБ Банка АД 
Скопје 
 
 
Извештај за анализа на спроведената самоцена за 2024, дадена во продолжение 
 
 

1. Вовед  
 
Најдобрата пракса на корпоративното управување препорачува работата на Надзорниот одбор 
(„НО“) да биде оценувана на годишно ниво. Ова е уредено и со Одлуката за добро корпоративно 
уредување на банка издадена од НБРСМ, како составен дел на годишната оцена на Надзорниот 
одбор. Исто така, ваквата постапка е инкорпорирана во Политиката за управување со Групацијата 
НЛБ, и пред пет години се воведени стандардизирани активности на групациско ниво. Целта на 
таквата постапка е да се идентификуваат областите кои бараат подобрувања во работењето на 
Надзорниот одбор и да се прецизираат приоритетите и потребните мерки. Прашањата во главно 
се однесуваат на евалуација на ефективноста на одборот, неговиот состав, потенцијалниот 
конфликт на интереси, улогата на поединечен член и квалитетот на соработката со Управниот 
одбор. 
 

2. Извршно резиме 

 
Прашалници за самооценување беа испратени до 6 членови1 на Надзорниот одбор на НЛБ Банка 
Скопје и сите членови ги пополнија прашалниците.  
 
Резимето на анализата на прашалниците ја покажува просечната оценка (мин. 1, макс. 4) на 
главните области на работење на НО и нивното индивидуално мислење во однос на силните и 
слабите страни на НО, како што следува: 
 
 
 

 
A 

РАМКА ЗА КОРПОРАТИВНО УПРАВУВАЊЕ  
Политика за корпоративно управување (CGP), Политика за диверзитет, 
Политика за наградување, Политика за одржливост или друг еквивалентен 
документ  

Просечен 
резултат: 

 
3.6. 

 
(2023: 3.6; 
2022: 3.4) 

 
 

 
Наоди: Кодексот за корпоративно управување на НЛБ Банка Скопје и 
Политиката за наградување на вработените во НЛБ Банка Скопје беа донесени 
во декември 2024 година. Политиката за обезбедување диверзитет во органите 
на управување и и високото раководство во НЛБ Банка Скопје беше донесена 
во април 2023 година. Политика за одржливост и Рамка на политики за 
еколошки и социјални аспекти во НЛБ Банка АД Скопје, беа донесени во јули 
2024 година. 
 
   

 
 
 
 

 
1 Еден незвисен член на Надзорниот одбор го започна со мандатот на 29.05.2024  

Б 

НАЗНАЧУВАЊЕ НА ЧЛЕНОВИ НА НО И ВОВЕДУВАЊЕ  
Дефинирање на критериумите за селекција на кандидати, постапки за 
селекција, програма за воведување (Onboarding)  

Просечен 
резултат: 

 
3.6 

 
(2023: 3.4; 
2022: 3.5) 

 
Наоди: Утврдениот состав на НО е дефиниран во Политиката за корпоративно 
управување на Групацијата и дополнет со независни членови на НО. 
Постапката за избор на кандидат е транспарентна, претходно усогласена со 
НЛБ дд и во согласност со интерниот акт на Банката. 
Коментари од членовите на НО: 
 • Според локалната регулатива, поголемите акционери предлагаат членови на 
НО. Во овој случај, НО не го обезбедува активно пребарувањето, туку ги 
оценува кандидатите. Во врска со ова, НЛБ ја воспостави неопходната рамка 
(политика на селекција) вклучувајќи ги принципите за проценка на 
F&P/диверзитет. 
 • Секогаш има простор за поефективен и посеопфатен процес на воведување 
(Onboarding), односно учењaтa/обуките треба да се користaт за континуирани 
подобрувања.  

 
 

 
В 

СОСТАВ НА НАДЗОРЕН ОДБОР 
Вештини, знаење и искуство на членовите на НО, диверзитет на 
составот и бројот на членовите на НО, процедура за оценка на 
соодветноста (fit& proper)  

Просечен 
резултат: 

 
4.0 

 
(2023: 3.9; 

  2022:3.9 

Наоди: Комбинацијата од избрани професионални искуства на членовите на 
Надзорниот одбор е комплементарна, како и прилагодена на предизвиците и 
плановите. Бројот на членови на Надзорниот одбор овозможува назначување 
на членови во одборите на НО. Процедурата за оценка на соодветноста  
(fit& proper) е дел од процесот на именување.  

 
 

 
Г 

ЗАДАЧИ НА НАДЗОРНИОТ ОДБОР  
Стратегиски менаџмент, контрола на работењето на Банката, сегмент на 
управување со човечки ресурси   

Просечен 

резултат: 
 

3.7 
 
(2023: 3.4 
2022: 3.6) 

 
Наоди: Надзорниот одбор редовно и ефикасно го контролира финасиското 
работење на Банката и другите области на работењето. Редовен квартален 
извештај за човечки ресурси беше имлементиран во 2023 година. 
 
Коментари од членовите на НО:  
• Стратегијата на ниво на Групацијата е дефинирана на ниво на матичната 
институција, додека членките очигледно се витален дел од согледувањата. Тие 
беа значајно вклучени во процесот на креирање стратегии, но секогаш постоеше 
можност за уште поинтензивни усогласувања. Генерално, стратешката рамка на 
Банката сеопфатно ги опфаќа специфичните приоритети на банката/членката, а 
истовремено е во согласност со стратешката рамка на Групацијата на која и 
припаѓа. 
• Да се подготви и усвои стратегија. 
.  

Д 

ОДНОСИ СО УПРАВНИОТ ОДБОР 
Назначување на членови на УО, квалитет на соработка, евалуација на 
перформансите, наградување   

Просечен 
резултат: 

 
4.0 

 
(2023: 3.8; 
2022: 3.9) 

 
 

 
Наоди: Постапката за избор на кандидат е транспарентна, дефинирана од 
матичната компанија и вградена во интерните акти на Банката. Надзорниот 
одбор редовно и систематски ги оценува перформансите на Управниот одбор. 
Критериумите за успешност (финансиски и нефинансиски критериуми) се 
менуваат секоја година и ги дефинираат квантитативните и квалитетните мерки 
и пондерите за наградувањата на Управниот одбор.  
 
Коментар од член на НО:  
Во 2024 година имаше случувања што доведоа до губење на довербата во 
Претседателот на УО (CEO) и негова замена, паралелно со регрутирањето на 
членот на УО за банкарство на мало. 
  

 
 
 

 

 
Ѓ 

КВАЛИТЕТ НА МАТЕРИЈАЛИ И ИЗВЕСТУВАЊЕ  
Навременост и квалитет на материјалите, доверливост на информациите, 
квалитет на известување, известувачи;  
 

Просечен 

резултат: 
 

 3.6 
(2023: 3.4                   
2022: 3.6) 

 
Наоди:  
Членовите на Надзорниот одбор најчесто материјалите ги добиваат навреме; 
некои материјали, сепак, повремено пристигнуваат доцна. Квалитетот на 
материјалите за седниците на Надзорниот одбор беа подобрени, но сè уште 
има можни подобрувања во подготовката на добро структурирани извршни 
резимеа што би ја воделе дискусијата до области од материјален интерес / 
проблематични области. Деловната тајна/доверливост е заштитена. 
 
Коментар од Членовите на НО: 
Материјалите на Одборот секогаш би можеле да бидат поефективни во 
прикажувањето на клучните пораки, така што има континуиран простор за 
подобрување.  
· Повеќето материјали се добро подготвени, но некои материјали би можеле да 

содржат сублимирано резиме со клучни фокус информации. 

· Презентациските и комуникациските вештини на известувачите и членовите 

на Одборот секогаш можат дополнително да се подобрат. 
· Понекогаш може да биде корисна подиректна видливост на Директорите на 

контролните функции.  
 
 

 
Е 

СЕДНИЦИ НА НАДЗОРНИОТ ОДБОР 
Свикување и претседавање со седниците, квалитет на дискусија, 
дигитализација и заштита на информации, агенда, записник од состаноци, 
следење на имплементацијата на одлуките, секретар на НО  

Просечен 

резултат: 
 

3.6 
(2023: 

3.7; 2022: 
3.8) 

 
 

 
Наоди:  
Седниците се свикуваат во согласност со Деловникот за работа на Надзорниот 
одбор. Дискусиите се конструктивни. Банката обезбедува соодветна заштита и 
безбедност на информациите при дистрибуција на материјали до членовите на 
Надзорниот одбор. Има одредени недостатоци во подготовката на записникот. 
Соработката меѓу секретарот и претседавачот е на задоволително ниво. 

Доверливо 

Коментар од член на НО: 
• Документацијата за состаноци на НО се доставува преку е-пошта, заштитена 
со лозинка. Не можам да проценам дали ова е доволно безбедно. Веројатно 
некоја посебна апликација би била посигурна, а исто така би дала можност да се 
формира архива на документацијата на НО (а исто така и други документи како 
интерни акти на Банката) и до која членовите на НО можат да дојдат секогаш 
кога е потребно. 
 • Записниците секогаш можат да ја престават суштината на дискусијата на 
поефективен начин, затоа се насочени кон постојани подобрувања.  
• Во 2024 година, записниците не секогаш соодветно ја сумираа дискусијата и не 
беа дистрибуирани во рок од десет работни дена. Сепак, оваа практика е 
подобрена во последниот период.  

 
 

 
Ж 

 

ОДБОРИ НА НО 
Назначување и состав на одбори на НО, извештај на Одборот до НО 

Просечен 
резултат: 

 
3.9 

(2023: 
3.8; 

2022: 4.0) 

 
Наоди: НО ги постави потребните одбори.  
Повеќето членови се експерти во областа за која одборот е надлежен.  
НО е редовно и навремено информиран за работата на одборите. 
 
  

 
 

 
З 

ПРИДОНЕСИ НА ПОЕДИНЕЧНИ ЧЛЕНОВИ НА НО 
Присуство на седници на НО, подготвеност, учество, придонес на 
поединечни членови на НО 

Просечен 

резултат: 
 

3.5 
 

(2023: 3.6; 
2022: 3.7) 

 
Наоди: Присуството на членовите на НО на седниците е високо. Членовите на 
НО генерално темелно се подготвуваат за седницата. Стручното знаење и 
професионалниот однос на членовите на НО ја прават атмосферата на 
седниците на НО пријатна и погодна за нови идеи. 
 
Коментари од членовите на НО: 
· Обемот на материјалите на некои седници е толку голема што не можам да 

прочитам сè темелно, исто така посветувам многу време на документацијата 
на секој состанок. Ова е особено случај кога многу интерни акти, политики итн. 
се доставуваат до состанокот на Надзорниот одбор и бараат согласност од 
НО. 
 
  

 
 

 
Ѕ 

КУЛТУРА И РАЗВОЈ НА НАДЗОРЕН ОДБОР  
Судир на интереси, тимска соработка во активностите на НО, мотивација 
за работа, професионален развој, евалуација на перформансите на НО, 
наградување на НО;   

Просечен 
резултат: 
 

 3.8 
 

(2023: 
3.5; 

2022: 3.7) 

Наоди:  
Конфликтот на интереси се управува според препораките за најдобра практика, 
законските прописи и внатрешните акти. Сите одлуки се донесуваат заеднички 
без разлика на какви било разлики во ставовите и позициите. 
Банката усвојува рамковен образовен план за НО и неговите одбори.  
Самоевалуацијата на НО се остварува еднаш годишно.  

Доверливо 

Коментари од членовите на НО: 
• Обуката секогаш може да биде поинтензивна и почеста, особено во сè побрзо 
променливо опкружување, воведувајќи нови категории на ризик, а најистакната 
во последно време е димензијата на сајберот и финасиската измама. 
 • Од 2025 година наградувањето за работата на членовите на Надзорниот 
одбор е значително зголемено, но дискутабилно е дали е во согласност со 
одговорноста на членовите на НО, особено во однос на наградувањето на 
Управниот одбор. 

 

 Останато – јаки и слаби страни на НО  
(дадени индивидуални мислења)  

  
Индивидуалното мислење за најголемата јака страна на НО: 
• Различно знаење и искуство, отворена комуникација и искрена посветеност на 
успехот на компанијата. 
 • Највисоко ниво на техничко знаење на своите членови, придружено со работа 
во средина која поттикнува отворена дискусија. Во тие околности, секој предизвик 
што може да се појави поврзан со работењето на Банката може соодветно да се 
дискутира и да се реши.  
• Професионална поддршка на НЛБ Групацијата, стручност на членовите на НО и 
силно раководство на претседавачот. 
 • Разновидност и богато искуство во и надвор од банкарската индустрија  
• Конструктивна соработка меѓу членовите на НО и УО, отворена дискусија, 
членовите на НО се експерти во различни области. 
 
Индивидуалното мислење за најголемата слабост на НО, предложени 
подобрувања:  
 • Повеќе конструктивни/напредни дискусии - со кои клиенти ќе 
работиме/банкаруваме во 2030 година? 
 • Она што ќе го напишам не е слабост, тоа е само предлог: Можеби е корисно да 
за идните состноци на НО да се потроши малку повеќе време за опфаќање на 
најновите технолошки достигнувања и нивните импликации на банкарскиот бизнис 
во (не толку блиска) иднина. 
 • Техничка надградба на работењето на НО со апликација за подобрување на 
достапноста на документацијата, безбедноста, транспарентноста на гласањето..  
• Одборот секогаш може да биде уште поактивен и поангажиран, но сепак 
верувам дека во основа е прилично избалансиран.  
• познавање на IT/ITC Дополнителни обуки, поддршка од независни ИТ експерти... 
 

 

3. Имлементација на сугерираните подобрувања идентификувани со самооцената на 
членовите на Надзорниот одбор во 2023 година 

 Одговорен Реализација 

В. ЗАДАЧИ НА НАДЗОРНИОТ ОДБОР  
Во однос на контролата на работењето на компанијата: 
простор за подобрување во системите за внатрешна 
контрола и известување. Повеќе дискусии за таленти и 
планирање на наследување на состаноците на НО би 
биле ценети. Во рамките на Стратегијата за човечки 
ресурси, планот за наследници треба да се ажурира. 

 

УО/НО 

 

Планот за 
сукцесија беше 
ажуриран* 

Доверливо 

Ѓ: КВАЛИТЕТ НА МАТЕРИЈАЛИ И ИЗВЕСТУВАЊЕ  
Подобрување на материјалот што треба да води до 
главните точки што треба да се дискутираат. 
 
 

Банката Тековна задача 

Е: СЕДНИЦИ НА НАДЗОРНИОТ ОДБОР 
Понатамошно управување на квалитетот на записникот 
(внатрешна проверка на записникот од секретарот на НО 
пред доставување до членовите на НО). 
 

 

Секретар на НО  

 

Тековна задача 

Ѕ: КУЛТУРА И РАЗВОЈ НА НАДЗОРНИОТ ОДБОР 
Подгответе го планот за обука за членовите на НО со 
разгледување на најактуелните прашања (на пример: 
сајбер безбедност). 

 

Секретар на НО  

 

Тековна задача 

*Во февруари 2025 година, Управниот одбор ги одобри листите на наследници (до наследници за 
Б1) и таленти (млади и професионални таленти) во НЛБ Банка Скопје.Сите тие се вклучени во 
програмата за развој на таленти која започна на 7 март. Иако досега преземените чекори во оваа 
област беа претставени на Надзорниот одбор на редовните квартални прегледи за човечки 
ресурси (вклучувајќи го и најновиот преглед за Q4 2024 година), посеопфатен преглед на темата 
ќе биде даден во следниот преглед за човечки ресурси за НО (Q1 2025 година). 

 
4. Заклучок и препораки 

По редовната годишна самооценка за 2024 година, работата на поединечните членови и работата 
на Надзорниот одбор беше целосно оценета како ефективна, бидејќи навремено, конструктивно и 
успешно одговори на секој предизвик и успешно го надгледуваше работењето на Банката.  
Не е забележана поголема слабост.  
 
Постигнат е висок просечен резултат во сите области ⤇ 3.7 (макс. 4.0; 2023: 3.6). 
 
Се сугерираат следните активности во 2025: 
 

 Одговорен Рок 

В. ЗАДАЧИ НА НАДЗОРНИОТ ОДБОР  
Врз основа на Стратегијата на НЛБ Групацијата 2025-
2030 година, Банката треба да подготви своја стратегија 
 

 

Управен одбор  

 

2025 

Ѓ: КВАЛИТЕТ НА МАТЕРИЈАЛИ И ИЗВЕСТУВАЊЕ  
Сè уште има простор за подобрување во подготовката на 
материјалите за Надзорниот одбор, исто така 
дополнителна обука за известувачите може да биде од 
корист.  
 

 

Подготвувачи на 
материјалите и 
ивестувачите 

 

Тековна задача 

Е: СЕДНИЦИ НА НАДЗОРНИОТ ОДБОР 
Сè уште има простор за подобрување во изготвувањето 
на записниците во однос на соодветно сумирање на 
дискусијата и навременоста на нивното доставување до 
членовите на Надзорниот одбор за разгледување. 
 

 

НО 

Секретар на НО 

 

Тековна задача 

 

 
 






